“Иттифоқи волидайни сарбозони вилояти Суғд”

Бо қарори Ҳукумати Ҷумҳурии Тоҷикистон

аз 3 декабри соли 2012, №695  тасдиқ шудааст

Низомномаи ташхиси тиббии ҳарбӣ.
Дастурамали  духтури  дандони  комиссияи  даъват.
                         1. Муқаррароти умумӣ
     1. Ташхиси  тиббии  ҳарбӣ  дар  давраи осоишта ва замони ҷанг дар Қувваҳои Мусаллаҳи  Ҷумҳурии  Тоҷикистон,  қўшунҳои  Кумитаи  ҳолатҳои фавқулодда  ва  мудофиаи граждании назди Ҳукумати Ҷумҳурии Тоҷикистон, Кумитаи давлатии амнияти миллии Ҷумҳурии Тоҷикистон,  Гвардияи  миллии Ҷумҳурии  Тоҷикистон,  Полки  посбоникунандаи  Раёсати  корҳои ислоҳии Вазорати адлияи Ҷумҳурии Тоҷикистон,  Агентии таъмини  амволи  махсуси назди Ҳукумати Ҷумҳурии Тоҷикистон,  Агентии назорати давлатии молиявӣ ва мубориза бо коррупсияи Ҷумҳурии Тоҷикистон, Агентии назорати маводи нашъаовари  назди  Президенти  Ҷумҳурии  Тоҷикистон,  Хадамоти гумруки назди Ҳукумати Ҷумҳурии  Тоҷикистон,  Кумитаи  андози  назди  Ҳукумати Ҷумҳурии  Тоҷикистон ва дигар қўшуну сохторҳои ҳарбӣ (минбаъд-мақомот) дар сохторҳои махсуси замони  ҷанг  ташкилшаванда  бо  мақсади  муайян намудани  гурўҳи  муносиб  будани  шаҳрвандони  Ҷумҳурии Тоҷикистон аз ҷиҳати вазъи саломатӣ барои хизмати  ҳарбӣ,  инчунин  муайян  намудани вобастагии  сабабии  ба  маъюбиҳо  (ҷароҳат,  осеб  ва  зарбхўриҳо)  ё бемориҳо (минбаъд  вобастагии  сабабии  маъюбиҳо  ва  бемориҳо  номида мешаванд)  гирифтор  шудани  шаҳрвандон  ҳангоми  адои  хизмати ҳарбӣ, ҷамъомадҳои (махсуси) ҳарбӣ гузаронида мешавад.

     5. Зери   мафҳуми   муоинаи  тиббӣ,  омўзиш  ва  баҳодиҳии  вазъи

саломатии руҳӣ,  ҷисмонӣ ва  инкишофи  шаҳрвандон  ҳангоми  муоина  бо

мақсади  муайян  намудани  гурўҳи муносиб будани онҳо ба хизмати ҳарбӣ
(хизмат дар мақомот),  омўзиш аз  рўи  ихтисосҳои  ҳарбии  бақайдгирии

алоҳида  ва  ҳалли  масоили  дигаре,  ки дар Низомномаи мазкур пешбинӣ
шудаанд, бо пешниҳоди хулосаи хаттӣ фаҳмида мешавад.

     Муоинаи тиббии   хизматчиёни  ҳарбӣ,  шахсони  ҳайати  қаторӣ  ва

роҳбарикунандаи мақомот,  шаҳрвандони ҷамъомадҳои ҳарбиро  адокунанда,

ки дар давраи хизмати ҳарбӣ (хизмат дар мақомот),  маъюбӣ гирифтаанд ё

бемор шудаанд,  барои муайян намудани муносиб будани онҳо  ба  хизмати

ҳарбӣ (хизмат дар мақомот), ҳангоми хулосаи муайяншудаи тиббию ташхисӣ
гузаронида мешавад.

     Зери мафҳуми  хулосаи  муайяншудаи  ташхиси  тиббии  ҳарбӣ  чунин

ҳолати саломатӣ фаҳмида мешавад,  ки натиҷаҳои таҳқиқ  ва  табобат  ба

комиссияҳои  тиббии  ҳарбӣ  ва  комиссияҳои  тиббии  ҳавонавардӣ  асос

медиҳанд,  хулосаи гурўҳи муносиб буданро ба хизмати ҳарбӣ (хизмат дар

мақомот)  барорад  ва  табобати минбаъда гурўҳи муносиб буданро тағйир

намедиҳад.

     Муоинаи тиббии  ғоибона (аз рўи ҳуҷҷатҳо) манъ аст,  агар тартиби дигаре дар Низомномаи мазкур пешбинӣ нашуда бошад.

     10. Барои   гузаронидани  муоинаи  тиббии  шаҳрвандони  ба  қайди

ибтидоии ҳарбӣ гирифташаванда,  шаҳрвандони ба  хизмати  (ҷамъомадҳои)

ҳарбӣ  даъватшаванда,  шаҳрвандони  дар  хизмати  ҳарбӣ  набуда  ва бо

тартиби ихтиёрӣ ба хизмати ҳарбӣ (хизмат  дар  мақомот)  дохилшаванда,

шаҳрвандони   ба   муассисаҳои  таҳсилоти  ҳарбии  Қувваҳои  Мусаллаҳи

Ҷумҳурии Тоҷикистон,  (литсеи ҳарбӣ)  муассисаҳои  таҳсилотии  мақомот

дохилшаванда,  шаҳрвандони  дар  эҳтиёти  Қувваҳои  Мусаллаҳи Ҷумҳурии

Тоҷикистон  қарордошта  бо  қарори  раиси  Вилояти  Мухтори  Кўҳистони

Бадахшон,  вилоятҳо,  шаҳри  Душанбе  ва  шаҳру  ноҳияҳо  бо пешниҳоди

комиссари ҳарбии дахлдор,  табибони мутахассис,  ҳайати тиббии  миёнаи

муассисаҳои тандурустӣ ҷалб карда мешаванд.

     11. Вазорати мудофиаи Ҷумҳурии Тоҷикистон,  вазорату идораҳое, ки

дар  онҳо тибқи қонунгузории Ҷумҳурии Тоҷикистон хизмати ҳарбӣ пешбинӣ шудааст,  якҷоя  бо  Вазорати  тандурустии  Ҷумҳурии  Тоҷикистон   дар коркарди талабот ба вазъи саломатии шаҳрвандоне,  ки ба қайди ибтидоии ҳарбӣ гирифта мешаванд, шаҳрвандоне, ки ба хизмати (ҷамъомадҳои) ҳарбӣ даъват мешаванд,  шаҳрвандоне,  ки бо тартиби ихтиёрӣ ба хизмати ҳарбӣ дохил мешаванд,  шаҳрвандоне,  ки ба муассисаҳои  таҳсилоти  ҳарбӣ  ва муассисаҳои таҳсилотии мақомот дохил мешаванд, иштирок менамоянд.

     Зери мафҳуми   талабот    ба    вазъи    саломатии    шаҳрвандон,

нишондиҳандаҳои тиббие фаҳмида мешавад,  ки вазъи саломатӣ ва инкишофи ҷисмонии онҳоро инъикос намуда,  дар асоси он  гурўҳи  муносиб  будани онҳоро ба хизмати ҳарбӣ муайян менамояд.

     Муассисаҳои тиббӣ новобаста аз шакли ташкилию ҳуқуқӣ  ўҳдадоранд,

дар  мўҳлати  ду ҳафта оид ба дархости комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои  тиббии ҳавонавардӣ воҳиди

корӣ,  нусхаи варақаи дармонгоҳӣ,  таърихи беморӣ ва  дигар  ҳуҷҷатҳои

тиббиеро,  ки вазъи воқеии саломатии шаҳрвандро ҳангоми қайди ибтидоии

ҳарбӣ,  даъват ба хизмати  ҳарбӣ,  бо  тартиби  ихтиёрӣ  дохилшавӣ  ба

хизмати ҳарбӣ, дохилшавӣ ба муассисаҳои таҳсилоти ҳарбӣ ва муассисаҳои

таҳсилотии мақомот инъикос менамоянд, пешниҳод мекунанд.

     Пас аз анҷом ёфтани муоинаи тиббӣ комиссариатҳои ҳарбӣ,  вазорату

идораҳое,  ки дар онҳо тибқи  қонун  хизмати  ҳарбӣ  пешбинӣ  шудааст,

комиссияҳои  тиббии  ҳарбӣ  ва  комиссияҳои тиббии ҳавонавардии воҳидӣ
ҳуҷҷатҳои тиббиро дар мўҳлати ду ҳафта ба муассисаҳои  тиббии  дахлдор

бармегардонанд.

           2. Муоинаи тиббии шаҳрвандон ҳангоми бақайдгирии 

              ибтидоии ҳарбӣ ва даъват ба хизмати ҳарбӣ
     12. Ташкили  муоинаи  тиббии   шаҳрвандон   ҳангоми   бақайдгирии

ибтидоии  ҳарбӣ  ба зиммаи комиссияи шаҳру ноҳияҳои бақайдгирии ҳарбии

шаҳрвандон ва ҳангоми даъват ба хизмати  ҳарбӣ  ба  комиссияи  даъвати

шаҳру ноҳияҳо гузошта мешавад.

     Ташкили муоинаи тиббии шаҳрвандони  дорои  рутбаи  ҳарбии  афсари

эҳтиётӣ,  ҳангоми даъват ба хизмати ҳарбӣ ба зиммаи комиссарони ҳарбии

Вилояти Мухтори Кўҳистони Бадахшон,  вилоятҳо,  шаҳри  Душанбе,  шаҳру

ноҳияҳо  ва комиссияҳои тиббии ҳарбӣ ва комиссияҳои тиббии ҳавонавардӣ
гузошта мешавад.

     13. Пеш аз муоинаи тиббии шаҳрвандон ҳангоми бақайдгирии ибтидоии

ҳарбӣ нисбат ба онҳо ҳар сол азназаргузаронӣ, таҳқиқ, муоинаи тиббӣ ва

ҳамчунин  чорабиниҳои табобатию солимгардонӣ ва эмкуниҳои профилактикӣ гузаронида мешаванд.

     Ташкил ва  гузаронидани  чорабиниҳои  номбурда  аз  ҳисоби буҷети

мақомоти  маҳаллии  ҳокимияти  давлатии  Вилояти   Мухтори   Кўҳистони

Бадахшон,  вилоятҳо, шаҳри Душанбе ва шаҳру ноҳияҳо маблағгузори карда

мешавад.

     Тартиб ва  гузаронидани  муоина  ва таҳқиқоти тиббӣ,  чорабиниҳои

табобатию  солимгардонӣ  ва  эмкуниҳои  профилактикӣ,  бақайдгирӣ   ва

ҳисоботдиҳӣ,  назорати  иҷрои  ин  чорабиниҳоро  Вазорати  тандурустии

Ҷумҳурии  Тоҷикистон  дар  якҷоягӣ  бо  Вазорати   мудофиаи   Ҷумҳурии

Тоҷикистон муайян менамоянд.

     14. Бо роҳхати комиссариатҳои ҳарбӣ шаҳрвандон то муоинаи  тиббӣ,

таҳқиқоти  ташхисиро  бо  тартиб ва дар ҳаҷми муқаррарнамудаи Вазорати

тандурустӣ бо Вазорати мудофиа мегузаранд.

     15. Муоинаи  тиббии шаҳрвандон ҳангоми бақайдгирии ибтидоии ҳарбӣ
ва даъват ба хизмати ҳарбӣ  аз  тарафи  табибони  мутахассис:  ҷарроҳ,

табиби бемориҳои дарунӣ, табиби бемориҳои асаб, табиби бемориҳои руҳӣ,

табиби бемориҳои чашм,  табиби бемориҳои гўшу гулўю бинӣ,  стоматолог,

табиби  пўсту  зўҳравӣ  ва  дар  ҳолатҳои  зарурӣ  аз  тарафи табибони

ихтисосҳои дигар гузаронида мешавад.

     Ҳайати шахсии табибони мутахассис ва ҳайати миёнаи тиббӣ,  ҳатман

пас аз  мувофиқа  бо  роҳбарони  муассисаҳои  табобатию  профилактикии

Вазорати  тандурустии  Ҷумҳурии Тоҷикистон,  бо пешниҳоди комиссариати

ҳарбӣ аз ҷониби раисони Вилояти Мухтори Кўҳистони Бадахшон,  вилоятҳо,

шаҳри Душанбе ва шаҳру ноҳияҳо тасдиқ карда мешавад.

     16. Табибони  мутахассис  мувофиқи   натиҷаҳои   муоинаи   тиббии

шаҳрвандон  ҳангоми  қайди  ибтидоии  ҳарбӣ  ё даъват ба хизмати ҳарбӣ
хулосаи муносиб будани онҳоро ба хизмати ҳарбӣ бо гурўҳҳои зерин ифода

мекунанд:

     "М" - барои хизмати ҳарбӣ муносиб;

     "ММҶ" - барои хизмати ҳарбӣ муносиб бо маҳдудиятҳои ҷузъӣ;

     "ММ" - муносиби маҳдуд ба хизмати  ҳарбӣ  (номуносиб  ба  хизмати

ҳарбӣ дар давраи осоишта, муносиб ба хизмати ҳарбӣ дар замони ҷанг);

     "МНМ" - муваққатан номуносиб ба хизмати ҳарбӣ;

     "НМ" - номуносиб ба хизмати ҳарбӣ (бо баровардан аз қайди ҳарбӣ).

     Барои шаҳрвандоне,  ки ба хизмати  ҳарбӣ  муносиб  ё  муносиб  бо

маҳдудиятҳои   ҷузъӣ   дониста  шудаанд,  мутобиқи  Рўйхати  бемориҳо,

бемориҳои сироятӣ  ва  паразитӣ  оид  ба  вазъи  саломатии  шаҳрвандон

нишондиҳандаи таъинотӣ барои адои хизмати ҳарбӣ тибқи замимаи 1 муайян

карда мешавад.

     17. Шаҳрванд  дар  асоси қарори комиссияи қайди ҳарбӣ,  комиссияи

даъват  ё  комиссари  ҳарбӣ  ба  муассисаҳои  табобатию  профилактикии

Вазорати   тандурустии   Ҷумҳурии   Тоҷикистон  барои  таҳқиқи  тиббии

дармонгоҳӣ ё  статсионарӣ,  ҷиҳати  аниқ  намудани  ташхиси  беморӣ  ё

табобат фиристода мешавад. Пас аз анҷом ёфтани таҳқиқи тиббии шаҳрванд

санади муоинаи вазъи саломатӣ тартиб дода мешавад.

     Дар давраи    даъват    санади    муоинаи   вазъи   саломатӣ   ба

даъватшавандагон ҳамарўза пас  аз  анҷом  ёфтани  муоинаи  тиббӣ  дода

мешавад.  Тартиби  фиристодан  ба  таҳқиқ  (табобат)  ва шакли санадро

Вазорати  мудофиаи  дар  мувофиқа  бо  Вазорати  тандурустии  Ҷумҳурии

Тоҷикистон тасдиқ менамояд.

     18. Ҳангоми бақайдгирии ибтидоии  ҳарбии  шаҳрванд  ё  даъват  ба

хизмати ҳарбӣ,  хулоса оид ба муваққатан номуносиб будани ў ба хизмати

ҳарбӣ ба муҳлати то як сол бароварда мешавад.

     Дар сурати  имконияти хотима ёфтани таҳқиқоти (табобати) шаҳрванд

то анҷоми кори комиссияи қайди  ибтидоии  ҳарбӣ  ё  комиссияи  даъват,

хулоса  оид  ба  муваққатан номуносиб будан ба хизмати ҳарбӣ бароварда

намешавад.  Дар ин ҳолат табиб - мутахассис оид ба таҳқиқот  (табобат)

эҳтиёҷ  доштани  шаҳрванд хулоса бароварда,  муҳлати ҳозиршавиро барои

муоинаи тиббии такрорӣ нишон медиҳад.

     19. Роҳбарони  муассисаҳои  тандурустӣ  ва  комиссариатҳои  ҳарбӣ
таҳқиқоти  тиббӣ  ва  табобати  саривақтии  шаҳрвандонро   аз   ҳисоби

маблағҳои буҷетҳои мақомоти маҳаллии ҳокимияти давлатӣ Вилояти Мухтори Кўҳистони Бадахшон,  вилоятҳо,  шаҳри Душанбе ва шаҳру ноҳияҳо  таъмин менамоянд.

     20. Комиссияи  даъват  муоинаи  тиббии  шаҳрвандони  дар   эҳтиёт

набуда, вале ба хизмати ҳарбӣ даъватшударо пеш аз фиристодан ба мавқеи

гузаштани хизмати ҳарбӣ,  муоинаи тиббии cанҷишии шаҳрвандони  мўҳлати

даъваташон  ба хизмати ҳарбӣ бо вазъи саломатӣ ба таъхир андохташуда ё

аз даъват ба хизмати ҳарбӣ бо  вазъи  саломатӣ  озодшуда  ва  ҳамчунин

шаҳрвандони бо хулосаи муоинаи тиббӣ оид ба гурўҳи муносиб будани онҳо

ба хизмати ҳарбӣ норозиро ташкил менамояд.

     Бо қарори  комиссияи  даъват  муоинаи тиббии санҷишии шаҳрвандони

мўҳлати даъваташон барои хизмати ҳарбӣ бо  сабаби  вазъи  саломатӣ  ба

таъхир  андохташуда  ё  аз  даъват  ба  хизмати  ҳарбӣ бо сабаби вазъи

саломатӣ озодшударо ба таври ҳозир шудан тавассути омўзиши парвандаҳои

шахсӣ   ва   ҳуҷҷатҳои  тиббии  ба  комиссияи  даъват  пешниҳодшаванда

гузаронидан мумкин аст.  Дар мавриди  зарурӣ  муоинаи  тиббии  санҷиши

шаҳрвандони номбурда ғоибона гузаронида мешавад.

     Муоинаи тиббӣ  ва  муоинаи  тиббии  назоратиро  табибон  -  аъзои

комиссияи даъват:  ҷарроҳ,  табиби бемориҳои дарунӣ,  табиби бемориҳои

асаб,  табиби бемориҳои руҳӣ,  табиби бемориҳои чашм, табиби бемориҳои

гўшу  гулўю  бинӣ,  стоматолог,  табиби бемориҳои пўсту зуҳравӣ ва дар

ҳолатҳои зарурӣ, табибони ихтисосҳои дигар мегузаронанд.

     Агар дар  вазъи  саломатии  шаҳрванд,  ҳангоми  муоинаи  тиббӣ  ё

муоинаи тиббии назоратӣ пеш аз фиристодан ба мавқеи гузаштани  хизмати

ҳарбӣ иллате ошкор шавад,  ки категорияи муносиб будани ўро ба хизмати

ҳарбӣ тағйир диҳад,  комиссияи даъвати болоӣ қарори комиссияи  поёниро

тибқи  тартиби муқарраргардида бекор намуда,  дар ин хусус ба шаҳрванд

ва комиссияи даъвати дахлдор хабар медиҳад.

     Тартиби ташкил  ва гузаронидани муоинаи тиббии санҷиширо Вазорати

мудофиаи Ҷумҳурии Тоҷикистон  дар  мувофиқа  бо  Вазорати  тандурустии

Ҷумҳурии Тоҷикистон муайян менамояд.

     42. Талабот оид ба вазъи саломатии шаҳрвандон ҳангоми бақайдгирии

ибтидоии   ҳарбӣ,   шаҳрвандон   ҳангоми   даъват   ба  хизмати  ҳарбӣ
(ҷамъомадҳои   ҳарбӣ),   шаҳрвандони   ихтиёран   ба   хизмати   ҳарбӣ
дохилшаванда,  шаҳрвандони ба муассисаҳои таҳсилоти ҳарбӣ дохилшаванда

ва хизматчиёни ҳарбию шаҳрвандоне,  ки дар захираи  Қувваҳои  Мусаллаҳ
мебошанд, замима карда мешавад (Замимаи 2).

                       Бемориҳои узвҳои ҳозима

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  54   | Вайроншавии дандонбарорӣ ва     |        |        |        |

|       | ташаккулёбии он:                |        |        |        |

|       +---------------------------------+--------+--------+--------+

|       | а)  мавҷуд набудани 10 ва зиёда |   ММ   |   ММ   |   М    |

|       | дандонҳо дар як ҷоғ ё ивази онҳо|        |        | ҚҲД-инф|

|       | бо протези ҷудошаванда, набудани|        |        |        |

|       | 8 дандони курсӣ дар як ҷоғ,     |        |        |        |

|       | набудани 4 дандони курсӣ дар    |        |        |        |

|       | ҷоғи болоӣ аз як тараф ва 4     |        |        |        |

|       | дандони курсӣ дар ҷоғи поёнӣ аз |        |        |        |

|       | тарафи дигар ё ивази онҳо бо    |        |        |        |

|       | протези ҷудошаванда             |        |        |        |

|       +---------------------------------+--------+--------+--------+

|       | б) мавҷуд набудани 4 ва зиёда   | ММҶ - 3|  ММҶ   |   М    |

|       | дандонҳои  пеш дар як ҷоғ ё     |        |        | ҚҲД-инф|

|       | набудани дандони дуюми пеш,     |        |        |        |

|       | дандони ашк ва дандони якуми    |        |        |        |

|       | курсии хурд паиҳам ҳангоми      |        |        |        |

|       | номумкин будани ивази онҳо бо   |        |        |        |

|       | протези ҷудонашаванда           |        |        |        |

|       +---------------------------------+--------+--------+--------+

|       | в) кариеси  оризавии  зиёд      | ММҶ - 1|   М    |   М    |

+-------+---------------------------------+--------+--------+--------+

     Банди "в"   дар   ҳолате  истифода  мешавад,  ки  миқдори  умумии

дандонҳои кариозӣ, пломбашуда ва кандашудаи аз 9 зиёд, ки дар ин сурат

на  кам  аз  4  дандонаш бо аломатҳои клиникиву рентгенологии илтиҳоби

музмин бо иллати пулпа  ва  периодонт,  аз  он  ҷумла  дандонҳои  роҳи

решаашон рўйпўшшуда бошад.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  55   | Бемориҳои бофтаҳои сахти        |        |        |        |

|       | дандонҳо, пулпа ва бофтаҳои     |        |        |        |

|       | периапикалӣ, милк ва пародонт,  |        |        |        |

|       | ғадудҳои оби даҳон, бофтаҳои    |        |        |        |

|       | мулоими ковокии даҳон, забон:   |        |        |        |

|       +---------------------------------+--------+--------+--------+

|       | а) пародонтит, пародонтозҳои    |   ММ   |   ММ   |  ММҶ   |

|       | паҳншудаи дараҷаашон вазнин     |        |        |        |

|       +---------------------------------+--------+--------+--------+

|       | б) пародонтит, пародонтозҳои    | ММҶ - 3|   ММҶ  |  М     |

|       | паҳншудаи дараҷаи вазниниашон   |        |        | ҚҲД-инф|

|       | миёна, стоматитҳо, гингивитҳо,  |        |        |        |

|       | хейлитҳо ва дигар бемориҳои     |        |        |        |

|       | пардаи луобии ковокии даҳон,    |        |        |        |

|       | ғадудҳои оби даҳон ва забони    |        |        |        |

|       | табобатнашаванда                |        |        |        |

|       +---------------------------------+--------+--------+--------+

|       | в) пародонтит, пародонтозҳои    | ММҶ - 2|   ММҶ  |   М    |

|       | паҳншудаи дараҷаашон сабук      |        |        |        |

+-------+---------------------------------+--------+--------+--------+

     Моддаи мазкур   ҳангоми   мавҷудияти   пародонтити   паҳншуда   ё

пародонтоз бо авҷгириҳои муттасил ва (ё) думмалшавӣ истифода мешавад.

     Мавҷудияти пародонтит, пародонтоз баъди таҳқиқоти тамоми системаи

дандону ҷоғҳо бо рентгенография ва ташхиси бемориҳои ҳамсафар муқаррар

карда  мешавад.  Шаҳрвандони  пародонтит  ва  пародонтоздошта  ҳангоми

бақайдгириии ибтидоии ҳарбӣ ба табобат фиристода мешаванд.

     Ба банди "а" пародонтит бо умқи кисаи дандону милки 5 мм ва зиёда

аз он, ҷаббиши такрории (резорбсияи) бофтаи устухони дандонхона ба 2/3

дарозии реша, мутаҳаррикии дандони дараҷаҳои 2-3 мансуб аст.

     Ба банди  "б"  бемориҳои  табобатнашавандаи пардаи луобии ковокии

даҳон мансубанд.  Шаҳрвандони гирифтори  стоматит,  хейлит,  гингивит,

лейкоплакия  ва  дигар  бемориҳо,  аз ин ҷумла прекансерозҳо,  ҳангоми

бақайдгирии ибтидоии ҳарбӣ барои табобат фиристода мешаванд.

     Ба банди "в" пародонтити дараҷаи сабук бо умқи кисаи дандону милк

то 3 мм  асосан  дар  миёнаи  дандонҳо,  бо  дараҷаи  аввали  вайронии

устухони  девораки  байни дандонҳо,  пастшавии баландии девораки байни

дандонҳо камтар аз 1/3 ва бе лиққокии дандонҳо мансуб аст.

+-------+---------------------------------+--------------------------ҷ
|Моддаи |     Номгўи бемориҳо, дараҷаи    |   Дараҷаи муносибӣ ба    |

|Рўйхати|       вайроншавии  функсия      |      хизмати ҳарбӣ       |

|бемо-  |                                 +--------+--------+--------+

|риҳо   |                                 |Сутуни 1|Сутуни 2|Сутуни 3|

+-------+---------------------------------+--------+--------+--------+

|  56   | Нуқсонҳои ҷоғу рўй (ба ғайр аз  |        |        |        |

|       | нуқсонҳои модарзод), дигар бемо-|        |        |        |

|       | риҳо ва тағйироти дандонҳо бо   |        |        |        |

|       | такягоҳашон, бемориҳои ҷоғҳо:   |        |        |        |

|       +---------------------------------+--------+--------+--------+

|       | а) бо вайрониҳои куллии функси- |   НМ   |   НМ   |   НМ   |

|       | яҳои нафас, шомма, хоиш, фурў-  |        |        |        |

|       | барӣ ва нутқ                    |        |        |        |

|       +---------------------------------+--------+--------+--------+

|       | б) бо вайрониҳои мўътадили      |   ММ   |   ММ   |   ММ,  |

|       | функсияҳои нафас, шомма, хоиш,  |        |        | ММҶ-инф|

|       | фурўбарӣ ва нутқ                |        |        |        |

|       +---------------------------------+--------+--------+--------+

|       | в) бо вайрониҳои ночизи         | ММҶ - 3|   ММҶ  |  ММҶ   |

|       | функсияҳои нафас, шомма, хоиш,  |        |        | ҚҲД-инф|

|       | фурўбарӣ ва нутқ                |        |        |        |

|       +---------------------------------+--------+--------+--------+

|       | г) ҳангоми мавҷудияти маълумот- | ММҶ - 3|   ММҶ  |    М   |

|       |    ҳои воқеӣ бе вайронии        |        |        |        |

|       |    функсияҳо                    |        |        |        |

+-------+---------------------------------+--------+--------+--------+

     Ба банди "а" мансубанд:

     - норасоиҳои  ҷоғҳои  болову  поён,  бе  ивазкунӣ ба трансплантат

баъди ҷарроҳӣ;

     - бемориҳои  музмини  муттасил авҷгирандаи (дар як сол зиёда аз 2

маротиба барои муоинашавандагони сутунҳои 1 ва 2 Рўйхати  бемориҳо  ва

дар  як  сол  зиёда  аз  4  маротиба  барои муоинашавандагони сутуни 3

Рўйхати бемориҳо) ҷоғҳо,  ғадудҳои оби  даҳон,  буғумҳои  чаккаю  ҷоғ,

анкилозҳои буғумҳои чаккаю ҷоғи поён, контрактура ва буғумҳои қалбакии

ҷоғи поён ҳангоми табобати бенатиҷа (аз он ҷумла ҷарроҳӣ) ё радди он;

     - актиномикози (бемории аз таъсири замбурўғи нурафкан пайдошудаи)

табобатнашавандаи минтақаи ҷоғу рўй.

     Дар ҳолатҳои  алоҳида  ҳангоми  нуқсонҳои  иқтибосӣ ва каҷшавиҳои

минтақаи ҷоғу рўй пас аз табобати ортопедӣ бо натиҷаҳои қаноатбахш  ва

қобилият  доштан ба иҷрои ўҳдадориҳои хизмати ҳарбӣ,  афсарро бо банди

"б" муоина кардан мумкин аст.

     Ба банди "б" мансубанд:

     - нуқсони хобиши дандонҳо дараҷаи 2-3 бо дуршавии дандонҳо бештар

аз 5 мм ё бо фоиданокии хоиш камтар аз 60 фоиз тибқи Н.И. Агапов;

     - сиалоаденитҳои (газаки ғадуди оби даҳони) музмин бо  авҷгириҳои

муттасил;

     - актиномикози (бемории аз таъсири замбурўғи нурафкан пайдошудаи)

минтақаи  ҷоғу  рўй  бо  натиҷаҳои  қаноатбахши табобат,  остеомиелити

деринаи ҷоғҳо бо мавҷудияти ковокиҳои секвестралӣ ва секвестрҳо;

     - норасоиҳои  ҷоғи поён бо ивазкунӣ бо трансплантат баъди ҷарроҳӣ
барои муоинашавандагони сутунҳои 1 ва 2 Рўйхати бемориҳо.

     Шаҳрвандони дорои   бемориҳои   дар   банди  "б"  омада,  ҳангоми

бақайдгирии ибтидоии ҳарбӣ ба табобат фиристода мешаванд.  Хизматчиёни

ҳарбӣ  пас  аз  табобат  мутобиқи  моддаи  61  Рўйхати бемориҳо муоина

мешаванд.  Ҳангоми рад кардани ҷарроҳӣ  ё  натиҷаҳои  ғайриқаноатбахши

ҷарроҳӣ муоина мутобиқи банди "а" ё "б" гузаронида мешавад.

     Агар баъди ҷарроҳии нуқсони хобиши дандонҳо аз 6 моҳ  кам  мўҳлат

гузашта бошад, шаҳрвандон ҳангоми бақайдгирии ибтидоии ҳарбӣ, ихтиёран

дохилшавӣ ба хизмати  ҳарбӣ  муваққатан  номуносиб  ба  хизмати  ҳарбӣ
эътироф мегарданд.

     Ҳангоми инҳирофи  (аномалияи)  хобиши  дандонҳои  дараҷаи  2   бо

дуршавии  дандонҳо аз 5 то 10 мм бо фоиданокии хоиши аз 60 фоиз камтар

тибқи Н.  И.  Агапов ё ҳангоми инҳирофи хобиши дандонҳои дараҷаи 2  бо

дуршавии  дандонҳо зиёда аз 10 мм (бе ҳисоби фоиданокии хоиш),  хулоса

оид ба дараҷаи муносиб будан ба хизмати ҳарбӣ тибқи банди "б", ҳангоми

нуқсони  хобиши  дандонҳо дараҷаи 2 бо дуршавии дандонҳо аз 5 то 10 мм

бо фоиданокии хоиши 60 фоиз ва аз  он  зиёд  бо  банди  "г"  бароварда

мешавад.

     Мавҷудияти инҳирофи(аномалияи)   хобиши   дандонҳои   дараҷаи   1

(беҷошавии  қаторҳои  дандонҳо  то 5 мм) барои истифодаи ин модда асос

намешавад ва ба адои хизмати ҳарбию дохилшавӣ ба муассисаҳои таҳсилоти

ҳарбӣ мамониат намекунад.
1. Дар Ҷадвали бемориҳо ба вазъи саломатии гурўҳҳои зерини шаҳрвандон талабот пешбинӣ гардидааст:

сутуни 1 - шаҳрвандон ҳангоми бақайдгирии ибтидоии ҳарбӣ ва даъват ба хизмати ҳарбӣ;

сутуни 2 - хизматчиёни ҳарбие, ки тибқи даъват хизмати ҳарбиро адо мекунанд;

сутуни 3 - хизматчиёни ҳарбие, ки ихтиёран хизмати ҳарбиро адо мекунанд, афсарони захиравии хизмати ҳарбиро адо накарда ҳангоми даъват ба хизмати ҳарбӣ ва ҷамъомадҳои ҳарбӣ.

2. Тартиби истифодаи сутунҳои Рўйхати бемориҳоро, ки аз рўи он муоинаи шаҳрвандон ҳангоми бақайдгирии ибтидоии ҳарбӣ, даъват ба хизмати ҳарбӣ ва ҷамъомадҳои ҳарбӣ, хизматчиёни ҳарбие, ки тибқи даъват хизмати ҳарбиро адо менамоянд, шаҳрвандоне, ки ихтиёран дар Қувваҳои Мусаллаҳи Ҷумҳурии Тоҷикистон ба хизмати ҳарбӣ дохил мешаванд ва адо менамоянд, шаҳрвандони ба муассисаҳои таҳсилоти ҳарбӣ дохилшаванда ва шаҳрвандони дар захираи Қувваҳои Мусаллаҳ қарордошта гузаронида мешавад, Вазорати мудофиаи Ҷумҳурии Тоҷикистон муқаррар менамояд.

3. Дар Рўйхати бемориҳо дараҷаҳои зерини муносибии хизмати ҳарбӣ пешбинӣ шудаанд:

"М" - муносиб ба хизмати ҳарбӣ;

"ММҶ" - муносиб ба хизмати ҳарбӣ бо маҳдудиятҳои ҷузъӣ;

"ММ" - муносиби маҳдуд ба хизмати ҳарбӣ (номуносиб ба хизмати ҳарбӣ дар давраи осоишта, муносиби хизмати ғайриқатории ҳарбӣ дар замони ҷанг);

"МНМ" - муваққатан номуносиб ба хизмати ҳарбӣ;

"НМ" - номуносиб ба хизмати ҳарбӣ.

